
1.- XUSTIFICACIÓN DO CONCURSO. 

O emprego do concurso xustifícase coa obriga de materializar o cumprimento 
dos principios de publicidade, concorrencia e obxectividade da Lei 10/1996, do 5 
de novembro. 

 

2.- CONDICIÓNS XURÍDICAS. 

2.1. Disposicións Xerais 

2.1.1. Obxecto do contrato. 

O presente Concurso Aberto ten por obxecto o estudio e proposición de 
ofertas para a execución das obras indicadas no Cadro de Características do 
contrato para a obra para ampliación da rede de distribución eléctrica do 
Centro de Supercomputación de Galicia. 

Polo tanto, o obxecto do contrato consistirá na execución destas. 

As Bases Técnicas do concurso, cantos requisitos se esixan e datos 
complementarios existan e se estimen de interese polo órgano de 
contratación, estarán á disposición dos concursantes, para o seu exame, 
durante o prazo de presentación de proposicións. 

Na proposta OFERTARASE UNHA SOLUCIÓN BASE QUE SE AXUSTARÁ 
NECESARIAMENTE Á SOLUCIÓN DEFINIDA NO ESTUDO XUNTO, ASÍ 
COMO O PRAZO DE EXECUCIÓN DEFINIDO NO CADRO DE 
CARACTERÍSTICAS. 

Se o estiman conveniente, poderán ofertar, ademais, unha solución variante 
que será a resultante de variar: o prazo de execución, procedementos e 
solucións constructivas, así como as denominadas variacións estructurais, 
modificación do material, do tipo de firme,  das obras de fábrica ou dos 
equipos electromecánicos. 

2.1.2. Prezo do contrato 

O prezo total do contrato será o que resulte da adxudicación deste e en 
ningún caso será superior a 49.000 € (Corenta e nove mil euros). 

No caso de que a solución elixida sexa coincidente coa do estudo aprobado 
polo órgano de contratación, o coeficiente de adxudicación deducirase 
dividindo o orzamento ofertado polo de contrata do Proxecto aprobado E NON 
SERÁ SUPERIOR Á UNIDADE. 

Se resultase elixida a solución variante, o coeficiente de adxudicación 
deducirase dividindo o orzamento ofertado polo de contrata do novo proxecto 
presentado. 

2.1.3. Prazo de execución das obras. 

O prazo máximo de execución das obras será de 90 días naturais. 

O prazo de execución das obras e os prazos parciais serán os que se fixen na 
aprobación do Programa de Traballos; os ditos prazos comezarán a contar a 
partir do día seguinte ó da subscrición da Acta de comprobación do replanteo. 

2.1.4.- Prazo de Garantía. 

O prazo de garantía das obras será o que se expresa no Cadro de 
Características, computándose a partir da acta de recepción das obras. 

2.2. Condicións especiais de licitación. 

2.2.1. Licitadores. 

Poderán presentar proposicións as persoas naturais ou xurídicas, españolas ou 
estranxeiras, que tendo plena capacidade de obrar, non se atopen 
comprendidas en calquera das prohibicións para contratar coas sociedades e 
fundacións públicas. 

A proba por parte dos empresarios da súa capacidade para contratar coas 
sociedades e fundacións públicas poderá realizarse mediante testemuño 
xudicial ou certificación administrativa, segundo os casos, e cando o devandito 
documento non poida ser expedido pola autoridade competente, poderá 
substituirse por unha declaración responsable, outorgada ante unha autoridade 
administrativa, notario público ou organismo profesional cualificado. 

A proba de capacidade das empresas efectuarase mediante escritura de 
constitución ou modificación inscrita no Rexistro mercantil cando este requisito 
fose esixido pola lexislación mercantil aplicable. De non selo, a acreditación da 
capacidade realizarase mediante escritura ou documento de constitución, 
estatutos ou acta fundacional inscritos, de ser o caso, no Rexistro oficial 
correspondente. Os empresarios non españois, de estados membros da Unión 

Europea, deberán acreditar a inscrición nun rexistro profesional ou comercial 
cando este rexistro sexa esixido pola lexislación do Estado respectivo. Os 
demais empresarios deberán acreditar a súa capacidade cun informe da Misión 
Diplomática Permanente de España no Estado correspondente ou da Oficina 
Consular. As empresas estranxeiras non comunitarias deberán ter ademais 
sucursal aberta en España, con designación de apoderados ou representantes 
para as súas operacións e estar inscritas no Rexistro Mercantil. 

Cando dúas ou máis empresas presenten unha oferta conxunta á licitación, 
acreditarán todas a súa capacidade de obrar, sen que sexa necesaria a 
formalización da unión de empresarios ata que se efectúe a adxudicación ó seu 
favor. Os empresarios quedarán obrigados solidariamente, e deberán nomear 
un representante ou apoderado único. A duración da unión temporal de 
empresarios coincidirá coa do contrato ata a súa extinción. 

2.2.2. Clasificación e solvencia. 

A xustificación da solvencia económica e financeira do empresario poderá 
acreditarse por un ou varios dos medios seguintes: 

• Informes de institucións financeiras ou, no seu caso, xustificante do 
seguro de indemnización por riscos profesionais. 

• Presentación de contas anuais ou extracto das mesmas. 

• Declaración relativa á cifra de negocios global e obras 
subministración e servizos realizados nos últimos tres anos. 

• Calquera outra referencia que poida ser considerada suficiente polo 
órgano de contratación. 

A solvencia técnica do empresario poderá ser xustificada por calquera dos 
medios seguintes: 

• Títulos académicos e experiencia do empresario e dos cadros da 
empresa, así como dos responsables das obras. 

• Relación de obras executadas no curso dos últimos cinco anos, xunto 
coas certificacións de boa execución nas máis importantes. 

• Declaración de maquinaria, material e equipo técnico do que se 
disporá para a execución das obras. 

• Efectivos persoais da empresa indicando no seu caso, grao de 

estabilidade no emprego. 

• Declaración de técnicos ou unidades técnicas das que se disporá na 
execución das obras. 

Quedarán excluídas as empresas que non acrediten calificación suficiente para o 
tipo de obra obxecto de licitación segundo os baremos do Ministerio de Economía 
e Facenda. 

2.2.3. Garantía Provisional 

Para optar á adxudicación do contrato, os licitadores deberán acreditar a posta a 
disposicion da Fundación Centro Tecnolóxico de Supercomputación de Galicia 
do 2% do importe sinalado como máximo para a licitación, en concepto de 
garantía provisional. 

A devandita garantía constituirase nalgunha das formas que dispón o artigo 35 
do TRLCAP, e deberá cumprir as condicións e requisitos establecidos no 
vixente regulamento de contratación. 

A garantía provisional seralle devolta aos interesados, non adxudicatarios, 
inmediatamente despois da adxudicación do contrato. No caso do adxudicatario, 
a garantía provisional será devolta unha vez  constituída a garantía definitiva. 

Así mesmo, eximirase da prestación da garantía provisional aos licitadores que 
constituísen garantía global. A garantía global é aquela que se constitúe polo 
contratista con referencia á todos os contratos que se celebren coa sociedade 
ou fundación pública sen especificación singular para cada contrato. 

2.2.4. Presentación de proposicións. 

As proposicións presentaranse no lugar sinalado no anuncio de publicación, 
dentro do prazo sinalado no devandito anuncio ou enviaranse por correo dentro 
do prazo de admisión indicado, xustificando a data de imposición do envío 
anunciándoo ao órgano de contratación mediante télex ou telegrama no mesmo 
día. 

2.2.5. Contido das proposicións. 

As proposicións constarán de tres (3) sobres pechados e asinados polo 
concursante ou persoa que o represente, e en cada un deles farase constar o 
seu respectivo contido e o nome do licitador, ASÍ COMO SE É O CASO, O 
NÚMERO DE INSCRICIÓN NO REXISTRO XERAL DE CONTRATISTAS DA 
COMUNIDADE AUTÓNOMA. 

A presentación de proposicións presume por parte do empresario a aceptación 
incondicionada das condicións deste Prego. 

2.2.5.1.Sobre Nº 1 

TÍTULO: Documentación Xeral (Obra de Ampliación da Rede de 
Distribución Eléctrica do Centro de Supercomputación de Galicia) 

CONTIDO: 

I) Todos os documentos deste apartado presentaranse en orixinal ou mediante 
copias que teñan o carácter de auténticas. 

A documentación a presentar é a seguinte: 

I-A) Para as solicitudes formuladas por españois: 

a) Fotocopia compulsada do NIF OU CIF. 

b) O documento ou documentos que acrediten a personalidade do empresario, 
mediante a presentación, se a empresa fose persoa xurídica, da escritura de 
constitución ou modificación se é o caso, debidamente inscrita no rexistro 
Mercantil, cando este requisito fose esixible conforme á lexislación mercantil 
que lle sexa aplicable. Se non o fose, mediante a presentación da escritura ou 
documento de constitución ou de modificación, estatutos ou acto fundacional, 
no que constaren as normas polas que se regula a súa actividade, inscritos, se 
é o caso, no correspondente rexistro oficial. 

c) No caso de empresarios individuais, copia compulsada do Documento Nacional 
de Identidade, ou do que, se é o caso, o substitúa regulamentariamente. 

d) Cando dúas ou máis empresas presenten oferta conxunta de licitación, cada 
unha acreditará a súa personalidade e capacidade debendo indicar os nomes e 
circunstancias dos empresarios que a subscriban, a participación de cada unha 
delas e designar un representante ou apoderado único que ostente a plena 
representación de todos fronte ao órgano de contratación. Os que comparezan 
ou asinen proposicións en nome de outro deberán acreditar a representación 
por calquera medio válido en dereito que deixe constancia fidedigna da 
devandita representación. Así mesmo, e en calquera caso, deberán aportar 
copia compulsada do D.N.I. da persoa que asine a proposición económica. 

e) Declaración responsable de non estar incurso o licitador en ningún dos 
supostos de prohibición para contratar coas sociedades e fundacións públicas. 
Non poderán contratar con éstas as persoas físicas ou xurídicas: 

1- Que se atopen en estado de creba, de liquidación, de cesamento de 
actividades, de intervención xudicial ou de concurso de acredores, ou en 
calquera situación análoga a resultas dun procedemento da mesma 
natureza. 

2- Que sexan obxecto dun procedemento de declaración de creba, liquidación, 
intervención xudicial, de concurso de acredores ou de calquera outro 
procedemento de natureza análoga. 

3- Que sexan condenadas por sentencia firme por calquera delito que afecte 
á súa moralidade profesional. 

4- Que cometesen unha falta grave en materia profesional, que poida ser 
comprobada por algún medio xustificable. 

5- Que non estean ao corrente nas súas obrigas relativas ao pago de 
impostos e gravámenes segundo as disposicións legais vixentes. 

6- Que se consideren culpables de facer declaracións falsas ao proporcionar 
a documentación esixida no procedemento. 

7- Que sexan sancionadas por infración grave en materia de disciplina de 
mercado. 

8- Que se atopen incursas nalgún dos supostos previstos na lexislación 
vixente de incompatibilidades de altos cargos, cargos electos e persoal ao 
servizo das Administracións Públicas. 

A dita declaración comprenderá expresamente a circunstancia de atoparse 
ao corrente do cumprimento das obrigas tributarias coa facenda estatal, de 
non ter débedas de natureza tributaria coa Comunidade Autónoma de 
Galicia, de atoparse ao corrente no pagamento do Imposto de Actividades 
Económicas (IAE), e de encontrarse ao día no cumprimento das obrigas de 
Seguridade Social. 

Non obstante, poderán presentar os certificados de acreditación do 
cumprimento das citadas obrigas, o que eximirá a súa presentación 
posteriormente no caso de resultar adxudicatario do contrato, salvo no 
suposto de que se atopasen caducados, para o que deberán presentar a 
oportuna renovación destes. 

f) As empresas e sociedades deberán acreditar mediante a oportuna certificación 
expedida polo seu órgano de dirección ou representación competentes, que 
non forman parte dos órganos de goberno ou administración destas, persoa 

ningunha ás que se refire a Lei 9/1996 do 18 de outubro, sobre 
incompatibilidades dos membros da Xunta e da Administración, a Lei 53/1984, 
do 26 de decembro, sobre incompatibilidades de persoal ó servizo das 
Administracións Públicas e a Lei 5/1985, do 19 de xuño, de Réxime Electoral 
Xeral. A dita prohibición alcanza igualmente aos cónxuxes, persoas vinculadas 
con análoga relación de convivencia afectiva e descendentes das persoas ás 
que se refire o parágrafo anterior, sempre que, respecto dos últimos, as ditas 
persoas ostenten a súa representación legal. 

g) Certificado de clasificación expedido polo Rexistro Oficial de Empresas 
Clasificadas do Ministerio de Facenda, ou testemuño notarial deste, 
acreditativo de estar clasificado nos grupos, subgrupos e categorías que se 
especifica no Cadro de Características, acompañándoo dunha declaración 
xurada da súa vixencia e das circunstancias que serviron de base para o seu 
outorgamento. 

De non esixirse clasificación, acreditarase a solvencia financeira, económica e 
técnica polos medios precisados no anuncio da licitación de entre os reseñados 
neste prego. 

h) Documento xustificativo de ter constituida a garantía provisional indicada na 
cláusula 2.2.3., agás que estea dispensado desta obriga. 

I-B) Para as solicitudes formuladas por estranxeiros: 

Requerirase a mesma documentación esixida no apartado anterior e ademais: 

a) No caso de esixirse clasificación, os empresarios non españois de Estados 
Membros da Comunidade Europea que non estean clasificados, será suficiente 
que acrediten a súa capacidade financeira, económica e técnica por calquera 
dos medios descritos. 

b) Os contratistas non españois de estados membros da Unión Europea ou 
asinantes do acordo sobre o espacio económico europeo acreditarán a súa 
capacidade de obrar mediante a inscrición nos rexistros ou presentación das 
certificacións correspondentes. 

c) Os contratistas de Estados non membros da Comunidade Europea e dos non 
asinantes do acordo sobre o espacio económico europeo acreditarán a súa 
capacidade de obrar mediante a presentación dos seguintes documentos: 

� Informe da Misión Diplomática Permanente de España no Estado 
correspondente ou da Oficina Consular na que se faga constar que 

figuran inscritas no rexistro local, profesional, comercial ou análogo ou, 
no seu defecto, que actúan con habitualidade no tráfico local. 

� Informe da representación diplomática española sobre a condición de 
estado signatario do acordo sobre contratación pública da organización 
mundial do comercio ou, no caso contrario, o informe de reciprocidade. 

� Tratándose de empresas de contratistas de obras será necesario, 
ademais, que acrediten ter aberta sucursal en España, con designación 
de apoderados ou representantes e inscritas no Rexistro Mercantil. 

� Declaración solemne de sometemento á xurisdición dos xulgados e 
tribunais españois de calquera orde para a resolución de calquera 
incidencia que puidera xurdir na formalización e execución dos 
contratos. 

� Os contratistas estranxeiros presentarán os documentos que deben aportar 
traducidos de forma oficial para os idiomas galego ou castelán. 

� De atoparse o licitador inscrito no Rexistro Xeral de Contratistas da 
Comunidade Autónoma, estarase ao disposto no Decreto 199/1995 do 10 
de maio, modificado polos Decretos 285/1995, do 5 de outubro e 408/1996, 
do 31 de outubro, polo que se regula o dito Rexistro. Así mesmo estarase 
ao disposto na Orde do 9 de decembro de 1996 pola que se modifica a do 
23 de outubro de 1995 de desenvolvemento do Decreto 199/1995. 

2.2.5.2. Sobre Nº 2 

TÍTULO: Referencias Técnicas: (obra de Ampliación da Rede de 
Distribución Eléctrica do Centro de Supercomputación de Galicia). 

Se é o caso, certificación expedida polo órgano competente da Administración que 
acredite que a empresa realizou a plena satisfacción do certificante, dentro dos 
últimos cinco anos, obras de natureza análoga á do concurso de que se trate. 

1- Certificado expedido pola persoa con capacidade suficiente para representar á 
empresa licitadora, que acredite o volume de obra executada por el durante os 
últimos cinco anos. 

2- Documento no que a empresa se compromete a ter como delegado de obra, 
con capacidade suficiente para representala en todo canto afecta á execución 
desta, a un facultativo con dedicación plena durante o tempo de execución da 
obra, sendo ademais responsable en materia de Prevención de Riscos 
Laborais por parte do contratista. 

A empresa deberá acreditar a experiencia do facultativo delegado na dirección 
de obras de natureza análoga en que participou, así como do equipo técnico 
que se vaia a adscribir á obra, en función da importancia do proxecto, e 
xuntará curriculum detallado deles. A súa substitución ao longo da obra será 
polos técnicos de análogo perfil profesional e deberá ser aprobada pola 
dirección facultativa. 

O órgano de contratación, por resolución motivada e por instancia da dirección 
facultativa, poderá esixir, en calquera momento, o cambio do facultativo e do 
persoal técnico adscrito á obra. 

3- Programa de construcción das obras que aseguren a súa execución nos 
prazos (total e parciais) e anualidades contractuais, obtido a partir dun estudo 
de tempo - actividades e a súa coherencia co prazo de execución ofertado. 

4- Relación de equipos, maquinaria e demais medios que a empresa se 
compromete a poñer á disposición da obra. 

5- Plan de control de calidade da obra que a empresa manterá durante a súa 
execución, especificando a porcentaxe que asigne para tal efecto. O órgano 
de contratación reserva para si a aprobación do laboratorio homologado 
proposto pola empresa. 

6- Os licitadores poderán presentar solucións técnicas que, sen alterar 
substancialmente o proxecto aprobado, o melloren. Igualmente, poderanse 
propoñer melloras que redunden nunha maior calidade constructiva. 

En tal caso, os licitadores presentarán un novo orzamento coas mediacións e 
prezos ofertados, e aquelas partidas non orzamentadas no proxecto aprobado 
e que se ofertan nesta opción modificada, así como unha memoria na que se 
indiquen as razóns que xustifiquen esta oferta. 

Cando o órgano de contratación acepte a proposta con modificacións, a dita 
proposta pasará a ser contractual. 

Neste suposto a empresa adxudicataria responsabilizarase de que a totalidade 
da nova medición presentada sexa a precisa para o desenvovemento e 
execución normais da obra. Polo tanto, non poderán producirse orzamentos 
adicionais ou excesos de liquidación, agás por razóns debidamente 
xustificadas. 

As melloras as que se fai referencia neste apartado deberán estar incluidas 
nunha única variante. 

Os licitadores presentarán, se é o caso, dous exemplares do proxecto variante 
resultado de cambiar o contido do proxecto base aprobado. 

2.2.5.3. Sobre Nº 3 

TÍTULO: Documentación Económica (Obra de Ampliación da Rede de 
Distribución Eléctrica do Centro de Supercomputación de Galicia) 

CONTIDO: 

Proposición económica formulada estrictamente conforme modelo diseñado polo 
órgano de contratación. 

A proposición económica presentarase escrita a máquina e non se aceptarán 
aquelas que teñan omisións, erros ou borranchos que impidan coñecer 
claramente o contido da oferta a xuizo do órgano de contratación. 

2.2.6. Constitución e funcionamento da Comisión de selección. 

A Comisión de Selección examinará previamente a documentación xeral (sobre 
1) correspondente aos licitadores e se como resultado da calificación dos 
documentos a Comisión de Selección observa defectos materiais susceptibles 
de enmendar, procederá a súa notificación por fax ou telegrama ao interesado, 
concedendo o prazo que corresponda para a súa enmenda. 

No día e hora sinalados no anuncio de licitación, abriranse os sobres Nº 2 e 3. 

2.2.6.1.Criterios básicos. 

A) Para a valoración das proposicións a Comisión de Selección poderá solicitar 
cantos informes técnicos estime oportunos e, en todo caso, deberá ter en conta 
un baremo de puntuación baseado en criterios obxectivos.  

Os criterios de valoración serán os que a continuación se especifican, 
considerándose só aquelas ofertas que acaden como mínimo 50 puntos: 

A.1 Equipo que a empresa propón para a execución de obra: delegado/xefe de 
obra e técnicos, con especial atención á coordinación coa dirección facultativa 
do CESGA. Máximo de 10 puntos. 

A.2 Memoria xustificativa do valor técnico da oferta, considerando que o 
CESGA se manterá en funcionamento durante a execución das obras. Máximo 
de 10 puntos. 

A.3 Xustificación do programa ou plan para a realización da obra e prazo de 

execución tendo en conta o límite asignado. Máximo de 15 puntos. 

A.4 Control da calidade na execución de obra. Máximo de 10 puntos. 

A.5 Melloras técnicas no proxecto, que non modificando a súa concepción, 
sexan beneficiosas a xuízo da Fundación CESGA e non supoñan disminución 
do presuposto da obra. Máximo de 10 puntos. 

  Melloras que supoñan menores custos de mantemento. 

 Calquera outra que estimen oportuna  as empresas concursantes 

A.6 Melloras non técnicas da oferta. Máximo de 5 puntos. 

 Ampliación da garantía. 

Mantemento (duración por conta do adxudicatario de acordo coa 
normativa vixente). 

Persoal a disposición da Fundación CESGA logo de rematar a obra (con 
especificación do número, cualificación e duración) para cubrir calquera 
incidencia que poida xurdir. 

Desconto por pronto pago. 

Calquera outra mellora non técnica que estimen oportuna as empresas 
concursantes, excepto os medios persoais que se dispoñan na obra. 

 A.7 Oferta económica. 40 puntos. 

A.8 Quedarán excluídas as empresas que non acrediten calificación suficiente 
para o tipo de obra obxecto de licitación segundo os baremos do Ministerio de 
Economía e Facenda.  

B) O concurso seralle adxudicado a algunha das empresas licitadoras, 
valorándose a mellor relación entre a oferta económica e calidade da proposta 
realizada. En todo caso, a resolución deberá ser motivada. Quedarán excluidas 
do cómputo as empresas que fagan unha proposición cunha porcentaxe de 
baixa que sexa susceptible de ser considerada temeraria polo órgano de 
contratación. Nembargantes, o órgano de contratación poderá, logo dos 
informes axeitados e da audiencia do adxudicatario, adxudicarlle o contrato a 
algunha das empresas que de acordo co exposto deberían quedar excluídas. 
Cando a adxudicación se realice a favor dalgunha daquelas empresas 
esixiráselle unha garantía definitiva superior á esixida nos demais casos. 

C) Non obstante o anterior, e sempre antes da apertura da oferta económica, o 
órgano de contratación, por proposta da Comisión de Selección, poderá non 
considerar as ofertas presentadas por aquelas empresas nas que, aínda 
acadando a puntuación esixida, se aprecien causas, debidamente motivadas 
no expediente, que xustifiquen a súa exclusión. 

2.2.7. Proposta de Adxudicación. 

A Comisión de Selección, en aplicación dos criterios anteriores e á vista dos 
informes técnicos que considere oportunos elevará ao órgano de contratación a 
correspondente proposta de adxudicación ou, se é o caso, a de declarar 
deserto o concurso. 

No suposto de non terse presentado no Sobre Nº 1 de Documentación Xeral, 
aos que vaian a resultar adxudicatarios do contrato, esixiraselles antes da 
adxudicación: 

�  Certificación acreditativa de atoparse ao día no cumprimento das 
obrigas tributarias coa facenda estatal. 

�  Certificación acreditativa de non ter débedas de natureza tributaria coa 
Comunidade Autónoma de Galicia, expedida pola Consellería de 
Economía e Facenda. 

�  Certificación acreditativa de atoparse ao día no cumprimento das 
obrigas de Seguridade Social. 

�  Presentación da alta e, se é o caso, do último recibo do imposto de 
actividades económicas. 

Para a presentación das citadas certificacións concederase un prazo máximo 
de cinco días hábiles a contar desde a notificación do requirimento polo órgano 
de contratación. 

No caso de que na data de formalización do contrato os ditos certificados se 
atopasen caducados será preciso presentar a oportuna renovación destes. 

Se a empresa estivese inscrita no Rexistro Xeral de Contratistas da 
Comunidade Autónoma, o certificado expedido por este, que se solicitará de 
oficio polo órgano de contratación, surtirá plenos efectos en relación ao indicado 
no parágrafo anterior. 

2.2.8. Efectos da proposta de adxudicación 

A proposta de adxudicación non crea dereito ningún a favor do propoñente, que 
non o adquirirá, respecto ó órgano de contratación, mentres o concurso non se 

adxudicase do xeito establecido no apartado seguinte. 

2.2.9. Adxudicación 

Procederase á adxudicación do concurso polo órgano competente na sociedade 
ou fundación pública, adxudicación que deberá recaer no prazo de tres meses a 
partir da data de apertura das proposicións. 

A adxudicación do contrato, unha vez acordada polo órgano de contratación será 
notificada a todos os licitadores. 

2.3.- Formalización do contrato. 

2.3.1.- Documentación. 

Antes da formalización do contrato, o adxudicatario deberá presentar ante o 
órgano de contratación: 

1) Documento acreditativo da constitución da garantía definitiva. 

2) Orixinal ou copia debidamente autentificada do poder notarial e do DNI 
da persoa facultada para a sinatura do contrato. 

3) Resgardo do pagamento dos anuncios publicados. 

4) No caso de empresas agrupadas, deberán acreditar ademais ante o órgano de 
contratación, caso da adxudicación das obras, a constitución da agrupación 
formalizada en escritura pública e CIF desta. 

2.3.2. Garantía definitiva. 

O adxudicatario está obrigado a constituir a garantía definitiva no prazo de 15 días 
desde que se lle notifique a adxudicación por un importe dun 4% do orzamento do 
contrato. Se o importe de licitación da obra fora superior ou igual a 166.386 euros 
IVE e demais gastos incluídos, será tamén obrigatorio no mesmo prazo, depositar 
unha garantía complementria do 6% do mencionado presuposto, a disposición da 
Fundación Centro Tecnolóxico de Supercomputación de Galicia nalgunha das 
formas establecidas no artig 36 do TRLCAP. 

No suposto de existencia de garantía global esta responderá do cumprimento 
do adxudicatario das obrigas derivadas do contrato, do mesmo xeito que a 
garantía definitiva. 

2.3.3.- Documento de formalización. 

O adxudicatario queda obrigado a subscribir dentro do prazo de trinta (30) días 
naturais, contados dende o seguinte á data de notificación da  adxudicación, o 

correspondente documento de formalización do contrato. 

O contrato poderá formalizarse en escritura pública cando así o solicite o 
contratista sendo ao seu cargo os gastos derivados do seu outorgamento. 

A Memoria, os Planos, Pregos de Prescricións Técnicas e Cadros de Prezos do 
Proxecto, revestirán carácter contractual, polo que deberán ser asinados, en 
proba de conformidade, polo adxudicatario, no mesmo acto da formalización do 
contrato. 

2.4.- Dereitos e obrigas das partes. 

2.4.1.- Aboamentos ao contratista. 

Satisfaranse nos termos establecidos no contrato. 

O importe das obras executadas acreditarase na forma establecida no contrato. 

O contratista poderá desenvolver os traballos con maior celeridade que a 
precisa para executar as obras no prazo ou prazos contractuais, agás que a 
xuizo da Dirección das obras existisen razóns para estimalo inconveniente. 

Nembargantes, non terá dereito a percibir en cada ano, calquera que sexa o 
importe do executado, maior cantidade que a consignada para cada exercicio. 

Poderanse verificar aboamentos a conta, previa petición do contratista, por 
instalacións, acopio de materiais e equipos de maquinaria pesada adscritos á 
obra. 

2.4.2.- Obrigas do contratista. 

2.4.2.1.- Obrigas laborais e sociais. 

O contratista está obrigado ao cumprimento das disposicións vixentes na 
materia laboral, de Seguridade Social e Prevención de Riscos Laborais. 

2.4.2.2.- Cumprimento do prazo e penalidades por mora. 

O contratista está obrigado a cumprir o contrato dentro do prazo total fixado 
para a realización deste, así como dos prazos parciais sinalados para a súa 
execución sucesiva. 

Caso de excederse o prazo fixado polo licitador na súa proposta e por causa 
imputable a este, darase cumprimento ao réxime de penalidades consistentes 
en incrementar un 10% as cuantías fixadas no artigo 95.3 do TRLCAP.  

O órgano contratante terá a facultade de resolver o contrato polo incumprimento 
por parte do contratista dos prazos parciais. 

2.4.3.- Gastos esixibles ó contratista. 

Son de conta do contratista, os gastos e impostos do anuncio ou anuncios da 
licitación e adxudicación, da formalización do contrato, así como permisos 
necesarios, as taxas por prestación dos traballos facultativos do replanteo, 
dirección, inspección e liquidación e calquera outras que resulte de aplicación, 
segundo as disposicións vixentes na forma e cuantía que estas sinalen. 

2.4.4.- Impostos. 

Tanto nas ofertas que formulen os licitadores como nas propostas de adxudicación, 
entenderanse comprendidos a tódolos efectos, os impostos de calquera índole que 
graven os diversos conceptos, incluido o Imposto de Valor Engadido, sen que polo 
tanto, poidan ser estes presentados como partidas independentes. 

2.5.- Risco e Ventura. 

O contrato executarase a risco e ventura do contratista sen prexuizo dos supostos 
de forza maior. 

2.5.1.- Dirección das Obras. 

O órgano de contratación, a través da dirección de obra, levará a cabo a 
inspección, comprobación e vixilancia para a completa realización da obra 
executada. 

2.5.2.- Comprobación do replanteo. 

A execución do contrato de obras comezará coa acta de comprobación do 
replanteo. A tales efectos, dentro do prazo de vinte días a partir da formalización 
do contrato, agás casos excepcionais xustificados, levarase a cabo a 
comprobación do replanteo das obras, en presencia do contratista ou do seu 
representante. 

2.5.3.- Programa de Traballos. 

No programa de traballo a presentar, no seu caso, polo contratista deberanse 
incluír os seguintes datos: 

a) Ordenación en partes ou clases de obra das unidades que integran o 
proxecto, con expresión do volume destas. 



 
Concurso 6/07 

FUNDACIÓN CENTRO TECNOLÓXICO DE  

SUPERCOMPUTACION DE GALICIA 

Act: 04/04/2007 

 

 

 

Conc6_07_Obras-Ampliac-Rede_Electr_Pregos-Admtvo-Tecnico.doc  19 / 26 

 

 

b) Determinación dos medios necesarios, tales coma persoal, instalacións, 
equipamento e materiais, con expresión dos seus rendementos medios. 

c) Estimación en días calendario dos prazos de execución das diversas 
obras ou operacións preparatorias, equipamento e instalacións e dos de 
execución das diversas partes ou clases de obra. 

d) Valoración mensual e acumulada da obra programada, sobre a base das 
obras ou operacións preparatorias, equipamento e instalacións e partes 
ou clases de obra a prezos unitarios. 

e) Gráficos das diversas actividades ou traballos. 

Cada vez que se modifiquen as condicións contractuais, o contratista queda 
obrigado á actualización e posta ao día deste Programa, seguindo as 
instruccións que, a estes efectos, reciba. 

2.5.4.- Sinalización das obras. 

Se a lexislación o exixe, o contratista está obrigado a instalar pola súa conta os 
sinais precisos para indicar o acceso á obra, a circulación na zona que ocupan 
os traballos e os puntos de posibles perigos debido á marcha daqueles, tanto 
na dita zona como nos seus lindeiros ou inmediacións, así como a cumprir as 
ordes e sufragar os gastos derivados desta obriga. 

2.6.- Suspensión das obras. 

Se o órgano de contratación acordase a suspensión das obras, procederase a 
levantar unha acta na que se consignarán as circunstancias que a motivaron e 
a situación de feito na execución do contrato. O órgano de contratación aboará 
ao contratista os danos e prexuízos efectivamente sufridos por este. 

2.7.- Conclusión do contrato. 

O contrato entenderase cumprido polo contratista cando este realizase, de 
acordo cos termos deste a satisfacción da entidade contratante, a totalidade do 
seu obxecto. 

2.7.1.- Probas. 

Ao remate das obras realizaranse as probas de estabilidade destas na forma 
que se indique no anexo de probas do proxecto. 

Do resultado das probas levantarase a Acta correspondente. 

2.7.2.- Recepción e Liquidación. 

Esixirase polo órgano de contratación un acto formal e positivo de recepción ou 
conformidade. 

Transcurrido o prazo de garantía a contar dende a data de recepción ou 
conformidade, sen obxeccións por parte do órgano contratante, quedará 
extinguida a responsabilidade do contratista. 

O Director de obra redactará a liquidación definitiva no prazo de tres meses, 
contados a partir da recepción definitiva, dando vista da mesma ao contratista. 
Unha vez aprobada a liquidación definitiva, o Director expedirá certificación da 
mesma se o saldo é favorable ao contratista. 

2.7.3.- Conservación das obras. 

Todoa os gastos que se ocasionen pola conservación das obras durante o 
período de garantía, serán de conta do contratista, non tendo dereito a 
indemnización ningunha por este concepto. 

2.7.4.- Despexe final das obras. 

As zonas afectadas polas obras e non ocupadas por elas volverán a restituirse a 
súa situación inicial antes da recepción destas. 

2.7.5.- Devolución e cancelación das garantías definitivas. 

Aprobada a liquidación do contrato, se non resultaren responsabilidades que 
houbesen de exercitarse sobre a garantía e transcurrido o prazo da mesma, no 
seu caso, dictarase acordo de devolución daquela ou de cancelación do aval. 

 3.- ANEXO  

MODELO DE PROPOSICIÓN 

 

..........................................................................., con domicilio en............................, 

provincia de....................., rúa..........................., número.............e D.N.I. número 

.........................., en nome (propio), ou (da empresa que representa) 

.................................con C.I.F.........................., enterado do anuncio publicado no 

........... do día....... de ..................de......... e das condicións e requisitos que se 

esixen para a adxudicación da Obra de Ampliación da Rede de Distribución 

Eléctrica do Centro de Supercomputación de Galicia, en Santiago de 

Compostela, comprométese a tomar ao seu cargo a execución destas,  con estricta 

suxeición aos expresados requisitos e condicións, POLA CANTIDADE DE ( 

expresar claramente, escrita en letra e número a cantidade en euros pola que se 

compromete o propoñente á execución das 

obras)............................................................................................................... 

................................................................................................................................ 

A tódolos efectos, a presente oferta comprende, non só o prezo do contrato como 
tal, senón tamén o importe do Imposto Sobre o Valor Engadido, a tenor do 
disposto na lexislación vixente. 

Santiago de Compostela, a --------- de--------------------------- de 20---- 

 

 

( data e sinatura do propoñente) 

 



 
Concurso 6/07 

FUNDACIÓN CENTRO TECNOLÓXICO DE  

SUPERCOMPUTACION DE GALICIA 

Act: 04/04/2007 

 

 

 

Conc6_07_Obras-Ampliac-Rede_Electr_Pregos-Admtvo-Tecnico.doc  22 / 26 

 

 

 

 

 

 

 

PREGO DE CONDICIÓNS TÉCNICAS QUE REXERÁN NO CONCURSO 

POLO PROCEDEMENTO ABERTO PARA A ADXUDICACIÓN DE 

OBRAS DE AMPLIACIÓN DA REDE DE DISTRIBUCIÓN ELÉCTRICA 

DO CENTRO DE SUPERCOMPUTACIÓN DE GALICIA 

CADRO DE CARACTERÍSTICAS 

 

1. OBXECTO  
 
 
O obxecto do presente Lote é a contratación da obra necesaria para ampliar a rede de 
distribución eléctrica para incrementar a capacidade de suministro eléctrico para o 
Centro de Supercomputación de Galicia (CESGA) ata 1.500 KW. O obxecto deste 
prego é unicamente a contratación da obra indicada. O subministro eléctrico 
correspondente será contratado a través dun concurso público posterior tal e como 
marca a normativa e lexislación vixente. 
 
 
2. ANTECEDENTES 
 
Para dar resposta aos requerimentos eléctricos do Centro para aloxar a nova 
infraestructura prevista, en particular a instalación do novo superordenador 
FinisTerrae, faise necesario dotar ao Centro de maior capacidade na liña de acometida 
eléctrica. 
Debido a que a empresa FENOSA é a que ten atribuída de maneira exclusiva a 
capacidade de distribución na zona onde se atopa o edificio do CESGA, esta empresa 
realizou, a solicitude do CESGA, un estudo da obra necesaria para poder subministrar 
a potencia pedida de 1.500 KW. O estudo corresponde ao nº 218307020103, que se 
xunta neste prego. 
 
 
3. CARACTERÍSTICAS TÉCNICAS MÍNIMAS 
 
A obra a realizar detállase no estudo nomeado, e inclúe as medicións dos traballos a 
incluir na proposición. Os traballos e os elementos que se incluan deberán cumprir os 
requirimentos que establece Fenosa e a normativa vixente. 
O adxudicatario deberá xestionar os permisos e licencias necesarios para realizar a 
obra de acordo ás directrices municipais. 
 
 
4. INSTALACIÓN 
 
O proceso de execución debe respectar as fases de instalación marcadas pola 
dirección facultativa do CESGA, co obxecto de minimizar o impacto nos servizos 
proporcionados polo CESGA. 

5.  GARANTÍA 
 
Debe ofrecerse unha garantía mínima de 1 ano in situ. A garantía debe cubrir a 
reposición de calquera dos elementos que forman parte da instalación debida a 
calquera defecto de fabricación ou instalación de material. 
 
6. PRAZO DE ENTREGA 
 
Todos os elementos incluídos no presente Lote han de ser realizados, entregados e 
instalados nun prazo máximo de 3 meses. 
 
7. CONTROL DE CALIDADE 
 
O contratista terá a obriga de facer ao seu cargo o control da calidade da obra. Este 
control de calidade realizarase por laboratorios oficialmente homologados. 
 
8. RECEPCIÓN DA OBRA 
 
8.1. Recepción e prazo de garantía  
 

8.1.1.  Á recepción de obras á súa terminación concorrerá un facultativo 
designado polo Centro de Supercomputación de Galicia, representante deste, o 
director da obra e o contratista ao que asistirá o seu técnico, se o estima 
oportuno.  
 
 
8.1.2.  Se as obras se encontran en bo estado, de acordo ás prescricións 
previstas, expedirase unha acta que recolla tal condición dando paso ao prazo de 
garantía.  Este terá unha duración mínima dun ano. 
 
 
8.1.3. Neste período o contratista estará obrigado a gardar e conservar a obra 
sendo responsable dos danos que puidesen ocasionarlle terceiros. 
 
 
8.1.4. Se non fosen conformes, se fará constar igualmente en acta, na que o 
director das obras sinalará os defectos observados e indicará as instrucións 
necesarias para os emendar. A tal efecto concederase un prazo para remediar as 
cuestións reseñadas. Se transcorrido o tempo sinalado non se resolvesen se 
poderá outorgar outro ou ben o Centro de Supercomputación de Galicia poderá 
declarar resolto o   contrato. 

8.1.5. O contratista realizará tódolos trámites legais preceptivos para obter as 
altas e aprobacións que se requiran na lexislación vixente 

 
8.2   Recepción definitiva. 
 

Unha vez transcorrido o período de garantía procédese, se non hai impedimentos 
para iso, a estender un documento onde se fai entrega da obra á propiedade.  
Sinala o comezo para o   cómputo do período de responsabilidade do contratista. 

 
 
8.3 Responsabilidade por vicios ocultos. 
 

Se a obra se estraga con posterioridade ao prazo de garantía por vicios ocultos 
da construción, debido ao incumprimento do contrato por parte do contratista, 
responderá este dos danos e perdas en termo de quince anos a contar desde a 
recepción. 
Transcorrido ese prazo a responsabilidade quedará extinguida. 

 
 
 
9. PAGAMENTO 
 
A efectos de pagamento emitráse unha certificación que acredite a obra executada, 
unha vez realizada a recepción da obra por parte do CESGA. 
 
O pagamento realizaráse aos 30 días da data da factura. 
 
 
Santiago de Compostela, 11 de abril de 2007 
 
 
 
 
 
 
 
Asdo.: Javier García Tobío 
            Director Xerente 
 
 
 
 

 


